
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
	ՀՀ ֆինանսների նախարարություն
	08.02.2024թ.

	
	№ 01/34-1/2649-2024

	Հայտնում ենք, որ ՀՀ 2024 թվականի պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված հումանիտար և սոցիալական մարտահրավերներին դիմագրավելու միտումով՝ հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման հրատապությունը: Հետևաբար, հաշվի առնելով բյուջետային տարին նոր սկսված լինելու հանգամանքը, ինչպես նաև ներկա փուլում առկա անորոշությունները, առաջարկում ենք ձենպահ մնալ ՀՀ կառավարության պահուստային ֆոնդից չպլանավորված և առաջնահերթություն չհամարվող ծախսերի ֆինանսավորման համար հատկացումների կատարումից:
Վերոգրյալով պայմանավորված, առաջարկում ենք, Նախագծով ներկայացված ծախսերն ՀՀ կառավարության կողմից առաջնահերթ և հրատապ համարվելու պարագայում, վերջիններս իրականացնել ՀՀ 2024 թվականի պետական բյուջեով ՀՀ պաշտպանության նախարարության համար նախատեսված ընդհանուր հատկացումների շրջանակներում՝ ելնելով ոլորտային ծախսերի առաջնահերթություններից: 
	Չի ընդունվել, քանի որ. 
  ՀՀ կառավարության 21.04.2016թ. 
N 410-Ն որոշման հավելվածի 3-րդ կետի համաձայն սահմանված է, որ ՀՀ-ից դուրս զինծառայողի բուժման, կեցության ու ճանապարածախսի ֆինանսավորումն իրականացվում է ՀՀ պետական բյուջեով նախատեսված ՀՀ կառավարության պահուստային ֆոնդից՝ ՀՀ կառավարության որոշմամբ ՀՀ պաշտպանության նախարարությանը գումար հատկացնելու միջոցով:

	Միաժամանակ, խմբագրական առումով հայտնում ենք, որ Նախագիծ N 2 հավելվածում անհրաժեշտ է ճշգրտել 1204 ծրագրի 12001 միջոցառման բյուջետային ծախսերի տնտեսագիտական դասակարգման հոդվածը, իսկ N 3 և N 4 հավելվածներում «Առաջին եռամսյակ» և «Ինն ամիս» սյունակներից հանել արդյունքային չափորոշչի ցուցանիշը:
	  Ընդունվել է:




